
5-7 SINF OʻQUVCHILARI VA SAN’AT MAKTABLARI 

OʻQUVCHILARIGA SHARQ MUSIQA MADANIYATI HAQIDA 

TUSHUNCHA BERISH NAZARIY OMILLARI 

 

Ibrohim Qayumov 

BuxDU, katta oʻqituvchi. 

 

Annotatsiya 

Maqolada Sharq xalqlari musiqa madaniyati uslublarini maktab tizimida 

oʻrgatishni rivojlantirish istiqbollari ilmiy nazariy va amaliy jihatdan tom ma’noda 

yoritilgan boʻlib, jumladan; Muvoraunnaxr, yaqin va uzoq Sharq xalqlarining 

musiqa madaniyati, mumtoz ijrochiligi, folklor, raqslar, milliy an’anaviy va 

zamonaviy musiqa cholgʻularilari tarixi va konsepsiyasi haqida ayrim ilk 

ma’lumotlar qamrab olinganligi bilan ahamiyatlidir. 

Kalitli soʻzlar: Sharq, magʻrib, mashriq, milliy-mahalliy,raga,doston, katta 

ashula,yalla,raqs va qoʻshiq. 

 

“Kadrlar tayyorlash Milliy dasturida” belgilangan ustivor ma’naviy-madaniy 

vazifalarga muvofiq “Jahon xalqlari musiqa tarixi” majmuasidagi “Sharq xalqlari 

musiqa tarixi”, “Sharq xalqlari musiqa cholgulari va tarixi” fanining asosiy maqsadi-

talabalarga Yaqin va Uzoq xorijiy Sharq xalqlari musiqa an’analari haqida ilmiy 

asoslangan tizimli bilimlar doirasini hosil qilish, boʻlajak san’atkorlarning badiiy 

tafakkurini qoʻshni xalqlar musiqa merosiga doir ma’lumotlar bilan kengaytirish va 

oʻzbek musiqasining Sharq va jahon xalqlari musiqa madaniyatiga koʻrsatgan tarixiy 

ta’sirini oʻrganish bugungi kunda dolzarb ahamiyat kasb etayotgan “Sharq va Gʻarb 

madaniyatlari” kesimida idrok etishdir. 

Sharq xalqlari musiqa cholgʻularini tarixini oʻrgatish va audio DVD, SD va 

boshqa ARM- internet yoʻllari orqali  yaqindan masofaviy tanishtirish, dasturamal 

DTS-ga amal qilish va ularni bajarish kompleksi kabi muammolar oʻz yechimini 

kutmoqda edi!.1 

Bunda;  

-Oʻquvchilar musiqa madaniyatiga oid quyidagi bilim, koʻnikma va 

malakalarini egallashlari shart: 

-Har bir mahalliy uslubda oʻziga xos ijrochilik uslublari va cholgʻu 

asboblarini bilish: 

- Sharq xalqlari musiqa madaniyatining mumtoz (maqom, mugʻom, muqom, 

nad va fardxonlik, diniy musiqa tasnifi, raqs va suxanronlik teatral musiqiy dramatic 

san’ati), shuningdek,  Magʻrib va Mashriq musiqa madaniyati ijrochiligining milliy 

va mahaliy uslublari,  xusisiyatlari va Oʻzbekistonda mashhur musiqa janrlari  

(doston, katta ashula, yallachilik) ni bilish, biobarin, oʻtmishimiz va sharq xalqlari 

madaniyatiga manzur boʻlgan mashhur ijrochilarni bilish: 

- Maqom haqida tushuncha. Oʻzbek maqomlari va ularni asosiy turkumlari. 

Shashmaqom, uning cholgʻu ashula yoʻllari, Fargʻona- Toshkent maqomlari, 

cholgʻu va aytish yoʻllarini bilish;  

-Oʻzbekiston hududida mumtoz musiqaning koʻp tarmoqli va mahalliy 

an’analarga ega ekanligi, ularning oʻxshashligi va oʻziga  xosligi, mahalliy musiqa 

an’analarining zamonaviy musiqa, bastakorlik va kompozitorlik ijodi soxasida 

namoyon  boʻlishini bilish; 

-Ikki ovozli qoʻshiqlarni sof ovozda kuylash, major uch tovushligidan minor 

uch tovushligiga  mustaqil kuylab  oʻta olish; 

-Kuylashda forte va  piano dinamik  tuslarini bajarish, oʻzi va oʻrtoqlari ijro 

etgan qoʻshiqlarining ijrochilik saviyasi va badiiy  sifatini baholay  bilish; 

-Mashxur qoʻshiq va ashulalar, yor-yorlar hamda ushshoqlarning mahalliy  

uslub variantlarini tinglab ajrata olish; 

-Kuylash  va tinglash madaniyatiga ega boʻlish kabilardir. 

-Musiqa naqadar qadimiy san’at ekanligi, oʻzbek xalq musiqasining ildizlari 

uzoq davrlarga taqalib, asrlar, yillar davomida sayqallani, rivojlanib kelganligi, shu 

bois xalqimizning  boy  madaniyatini, milliy qadriyatlarimizni oʻzida aks ettirishni 

va nihoyat, oʻzbek milliy musiqamiz  umumbashariy jahon  musiqa madaniyatining 

ajralmas bir boʻlagi ekanligini tasavvur  qila  olishlari lozimdir…  

Bilvosita Oʻzbekiston mahalliy uslublaridan; 1. Surxandaryo-Qashqadaryo,  

2.Buxoro-Samarqand, 3.Xorazm, 4.Fargʻona-Toshkent va qisman 

5.Qoraqalpogʻiston mahalliy uslublarini bir –birovidan ajrata bilish va ulardagi 

mahalliy auslublarning xalq ogʻzaki ijodlarini oʻrganib chiqish va teatral obrazlarini 

zamonaviylikda takommillashtirish ham dolzarb masalalardan biridir. 

Shuningdek, Sharq mumtoz janrlaridan -Raga-bu,  Ninditon an’anaviy 

mumtoz ijrochiligining kasbiy yoʻnalishlaridan biri hisoblanib, ushbu uslubning 

nazariy va amaliy jihatdan farqlab bilish, tuzilishi jihatdan garmonik va ritmik 

uslubini sharxlay bilishlari zamonaviy oʻquvchilarga xosdir. 

Oʻzbekiston Ruspublikasining «Ta’lim toʻgʻrisida»gi qonun, «Kadrlar 

tayyorlash milliy dasturi» talablari asosida ta’lim tizimida roʻy berayotgan 

oʻzgarishlar umumiy oʻrta ta’lim maktablaridagi boshqa oʻquv fanlar qatori «Musiqa 

madaniyati» predmetning oʻqitilishini ham tubdan yangilanib kelganidek, ularni 

yanada takommillashtirishbi taqozo etmoqda. 

«Musiqa ma’daniyati» oʻquv predmeti oʻquvchilarning ma’naviy, badiy va 

axloqiy madaniyatini shakllantirishda, milliy gʻurur va vatanparvarlik tarbiyasini 

amalga oshirishga, ijobiy mahorat, nafosat va badiiy didni oʻstirishga, fikr doirasini 

kengaytirishga, mustaqil va tashabbuskorlikni tarbiyalashga xizmat qiladi.  

Barcha oʻquv fanlar qatori musiqiy ta’lim ham davlat ta’lim standartining  

joriy etishi milliy musiqiy meroslardan toʻlaqonli foydalanish imkonni beradi. 

Bular; ommaviy xalq kuy va qoʻshiqlarida, xonanda va sozandalarning ijodiy 

faoliyatida oʻz aksini topdi. 

Musiqa ta’limidan davlat ta’limi asosida yangi ta’lim mazmunida 

oʻquvchining musiqiy bilim va malakalari bilan birga ularda kuzatuvchanlik, 

xotirani mustahkamlash, obrazli tasavvur qilish, ularga ijodkorlik, mustaqillik, 

tashabbuskorlik,  badiiy va musiqiy did kabi hislatlarni rivojlantirishni ta’minlaydi. 

Ta’lim mazmunining majburiy talablari:«Musiqa madaniyati» oʻquv fanining 

mazmunida boʻlgan majburiy talablar nazariy va amaliy  faoliyatlar majmuasidan 

tashkil topib, ular quyidagi mavzularni belgilaydi. 

Boshlangʻich musiqa savodi, musiqiy asarlar ijodkorlari faoliyati, musiqa 

ijrochiligi, xor, ansambl, orkestr, oʻzbek xalq cholgʻu asboblarini bilishni, mashxur 

oʻzbek xalq sozanda va xonandalar ijodiy faoliyati, musiqiy atama va iboralar, 

musiqa fanlari asosida milliy musiqa madaniyatimizni oʻzlashtirishni nazarda tutadi. 

Bu mavzular dars jarayonida quyidagi oʻquv faoliyatlarida nazariy va amaliy 

mashgʻulotlar vositasida bajariladi: 

1. Musiqa tinglash. 

2. Jamoa boʻlib kuylash. 

3. Musiqa savodi. 

4. Musiqa ijodkorlari. 

Musiqa tinglash va kuylash ta’lim mazmunining asosini tashkil etadi. 

Jamoa boʻlib kuylash faoliyati oʻquvchilarning musiqiy oʻquv qobiliyati 

hamda ijrochilik malakalarini rivojlantirish uchun zarurdir. 

